
NAŞİRDƏN
İslamvəbeynəlxalqəlaqələrinqloballaşdığıbirdövrdə,

müsəlmanalimləryeniməsələlərvəməsuliyyətlərləüzləşməli
oldular.Beləki,bugünölkələrdədinvəənənəviqaydalarla
yaşamaq,öncələrəgörədahadaçətinliklərləüzləşdiyindən,
gününtələblərinəuyğun,eynizamandaİslamhəqiqətlərinə
əsasən, yeni araşdırmalara ehtiyac duyuldu. Təbii ki, hər
bir sahədə dəqiq, hərtərəfli və təhriflərdən uzaq nizamlı
tədqiqatın aparılması və bu sahədə güclü araşdırmaçıların
yetişdirilməsi, hər zaman bütün haqsevənlərin diqqət
mərkəzində olmuşdur. Lakin sivilizasiyaların toqquşduğu
bir zamanda, elmi həqiqətlərə və mənəvi dəyərlərə önəm
verən insanların, qərəzsiz və aydın biliklərə daha artıq
maraq göstərməsi, vicdanlı araşdırmaçıların məsuliyyətini
biroqədərdəartırdı.
Sözsüz ki, təhsil mərkəzlərinin inkişafı, dinamik,

mütərəqqivəintizamlıtəhsilsisteminəbağlıdır.Busəbəbdən,
təhsil və tədqiqatmetodlarına yenidən baxış keçirmək və
onları günün nəbzinə görə səliqə-sahmana salmaq, elmi
tərəqqinisürətləndirməkləbirgə,elmimərkəzlərdəmütaliə
və yeni araşdırmalar üçün şövq və stimul yaradır.
Beləliklə, “Beynəlxalq əl-MustafaUniversiteti” həqiqət

vəsəadətyolununtərəfdarıkimi,qeyri-iranlıtədqiqatçıların
akademik araşdırmalarını himayə etməyi və onların elmi
əsərləriniərsəyəgətirməyiözünəülvibirhədəfolaraqtəyin
etmişdir.

Müqəddimə 

Dini inanclar, insan təfəkküründəki ehtişam dolu əsrarəngiz ülvi 
duyğulardır. Onun yaşam tərzi və dünyaya baxışındakı ilahi 
məqamları tənzimləyən və mənəvi boşluqlarını dolduran səmavi 
hisslərdir. Məhz Allahın bəşər övladını yaratmasıdan məqsədi də, 
elə insanın yüksək səciyyəli əxlaqi-ilahi duyğularla öz həyatını 
sürdürüb, ali mənəvi məqamlara ucalmasıdır. 

Bu, elə bir pak ilahi hisslərdir ki, zülm, nifrət, kin, təfriqə, hərc-
mərclik, təəssübkeşlik, təcavüz, dözümsüzlük, qəddarlıq, cəhalət və 
mövhumatla heç bir formada uzlaşmır. Dini inanc və duyğuların 
bünövrə və təməl prinsipləri sevgi, şəfqət, mərhəmət, dostluq, səbir, 
yardımlaşma, güzəşt etmək, uzlaşma, vəhdət, həmrəylik kimi 
humanist ideyalardan təşkil tapmışdır. Çünki ilahi və pak duyğuların 
mayası dünyaya sülh və əmin-amanlıq bəxş etməkdir. Həyatı 
gözəlləşdirib, bu dünyanı da, axirəti də cənnətə çevirməkdir. Zorakılıq 
və təziqdən uzaq şəkildə, cənnət qoxulu pak qəlblər, saleh əməllər ilə 
Allah sevgisini insanlara aşılamaqdır. Necə ki, Qurani-kərimdə 
buyurulur: “Dində məcburiyyət (zorakılıq) yoxdur.” Bəqərə\256 

Dinin əsas meyarı sevgi, vəhdət və birlikdir. Könüllərin, mənəvi 
duyğuların həmrəyliyidir. Hansı səbəblə olursa-olsun təfriqə və 
münaqişə salıb, hərc-mərcliyə çəkmək ilahi hədəflərlə uzlaşmır. 
Müqəddəs kitabımızda iman gətirdikdən sonra buzovpərəstliyə 
yönələn tayfanın qarşısında dayanan, onları təkallahlığa çağıran Hz. 
Harunun(ə) məhz təfriqə salmamaq üçün tayfanı tərk etməməsi və 
onlarla münaqişəyə girməməsi yazılır. Belə ki, Hz. Musanın(ə) ona 



10      Yəhudilik, Xristianlıq və İslam 

hiddətlənərək: (Mö’minləri də götürüb) arxamca gəlmədin? (Mənə bu 
barədə heç bir xəbər vermədin, yaxud mənim yolumla gedərək bütə 
tapınanları danlayıb onlara qarşı hiddətlənmədin?) Əmrimə asimi 
oldun? (Allahdan başqasına ibadət edənlərlə bir yerdə yaşamağı özünə 
nə cür rəva bildin?) "-deyə buyurmasının cavabında, Hz. Harun(ə) 
deyir: "Ey anam oğlu! Saçımdan, saqqalımdan tutma. Doğrusu, sənin: 
"İsrail oğulları arasına ayrılıq, təfriqə saldın, sözümə baxmadın! " - 
deyəcəyindən qorxdum. Taha\93 - 94 

Qurani-kərim daim dinindən, millətindən asılı olmayaraq, 
insanları birliyə və ortaq məxrəclərdə həmrəy olmağa, müştərək 
dəyərlər üzərində birləşməyə dəvət edir. Ali-İmran\64 

Diqqət etmək lazımdır ki, yəhudilik, xristianlıq və islam 
dinlərinin çoxsaylı müştərək mənəvi dəyərləri mövcuddur. Bu ilahi 
dəyərlər, onların belə ortaq mövqelərə əsaslanaraq, həmrəy olmaları 
üçün kifayətdir. Hər üç dinə görə gözəl əxlaq, qətl, zülm, oğurluq, 
yer üzündə fitnə-fəsad törətmək, özbaşınalıq, təcavüz, başqalarının 
hüquqlarını tapdamaq, kin bəsləmək və sair kimi pis əməllər sərt 
tənqid olunub və yolverilməzdir. Hər üç din, Allah sevgisi, insanlara 
məhəbbət bəsləmək, şəfqət göstərmək, mərhəmət etmək, ədalətlə 
davranmaq, yardımlaşmaq, laqeyd qalmamaq, dostluq, əmin-amanlıq 
içində yaşamaq, səbirli olmaq, güzəştə getmək, təvazökalıq 
göstərmək, hətta insanlar üçün fədakarlıq və isar etməyə əsaslı 
şəkildə təkid edilir. 

Belə müştərək dəyərlərdən uzaqlaşıb, təfriqəyə düşüb, 
münaqişələrə girişmək isə şiddətlə pislənilib: “Yəhudilər: 
"Xaçpərəstlər heç bir şeyə əsaslanmırlar! "– deyir, xaçpərəstlər isə: 
"Yəhudilər heç bir şeyə əsaslanmırlar! "– deyirlər. Halbuki onlar 
Kitab oxuyandırlar. Cahillər də onların danışdığı kimi danışırlar. 
Allah ixtilafa düşdükləri şey barəsində Qiyamət günü onların 
arasında hökm verəcəkdir.” Bəqərə\113 

Ayədə göründüyü kimi, eyni səmavi kitabları oxuyan iki dinin 
(xristian və yəhudi dininin) davamçılarının belə mübahisələrə 
qoşulması, bir-birilərini qəbul etməmələri, ortaq dəyərlər üzərində 
müştərək mövqe tutmaq əvəzinə, münaqişəyə düşmələri şiddətlə 
tənqid edilir. 

Hazırda sizə təqdim edilən bu kitab, bir universitet dərsliyi 
olaraq, magistr tələbələri üçün hazırlanmış, yəhudilik, xristianlıq və 
islam dininin qarşılıqlı müqayisəsi əsasındakı araşdırılmadır. Belə 
ki, ali savadlı dini təhsil alan təbəqənin, dinlərin sahib olduğu 
görüşlərə yaxından yiyələnməsi və sırf elmi mütaliyə üçün nəzərdə 
tutulmuşdur. Kitabda sadəcə, dinlərin müştərək və fərqli cəhətləri 
ortaya qoyulur, qərəzli olaraq hansısa bir dinə və inanca mövqe 
göstərilmir. Belə mövzular haqda sırf elmi mərkəzlərdə, alim və ali 
savadlı şəxslərin tam sağlam dialoqu əsasında bəhs açılmalıdır. 
Hissiyyat və emosiyalara qapılaraq, mənəviyyatdan uzaq duyğular 
olan “üstələmək”, “haqlı olduğunu sübut etmək”, “qələbə çalmaq” 
hissi ilə ictimai məkanlarda deyil. 

Unutmayaq ki, elm-savad sahibləri fərqliliklər üzərində 
dayanmamalıdır və yaxud emossiyaları qızışdırmalıdır, əksinə onların 
əsl vəzifəsi, dərin biliyə yiyələnib insanları ortaq nöqtələrdə 
birləşdirməkdir. Araşdırmalar nəticəsində əldə etdikləri fürsətləri 
dəyərləndirib, insanları bir-birinə daha da yaxınlaşdırmaqdır. 
Könüllərə kin və iztirab deyil, sevgi və aramlıq bəxş etməkdir. Çünki, 
qəlblərin həmrəyliyi və onların ülfəti həyatverici amildir. Qəlbində 
Allah sevgisi olan əsl mömin isə həyat bəxş edər, əmin-amanlıq 
gətirər. Müqəddəs Kitabımızda buyurulduğu kimi, «Hər kəs kimsəni 
diriltsə bütün insanlara həyatbəxş etmiş kimidir.» Maidə\32 

